
MENDIYAN ILLUNABARRA 

Ba-dator gaba bere estalki beltza 

poliki-poliki zabalduaz... 

menditarrari, ainbeste maitte duan 

argiya kenduaz... 

dena da gentza ta ixiltasuna... 

illuna gañian. da... 

mendiko poza ta alaitasuna 

eguzkiarekin juan da. 

Ez da mendiyan orain aditzen 

artzayaren txisturik, 

ezta abesti ta pozezko algara 

artzain politarenik, 

ez lekaixo zoli, ta oyu alai, 

ez txoriyen abestirik, 

mendi ederra illik bezela dago 

dena ixil-ixillik. 

Ilargia agertzen ari da, bañan 

ez berak nai beste; 

bere argi motela obeki azaltzeko, 

illunago nai luke; 

datorkiyon itzala astindu-nairik, dago 

mendiya bere eske, 

eta mendiyakin baita apal-apalik 

menditarra ere. 

Illunabarra da... ta mendiyan dena 

izanik ixiltasuna, 

bereala dator berau ausitzera 

basatxaunoko ezkilla; 

onexek die azkar menditarrai jaso 

donokirontz biotza, 

Miren Neskutza'ri agur bat dalarik 

mendiyan illunabarreko soñu-otsa. 

TENE. 


